
1 
 

 
 
 

Врз основа на Одлука за примање на донација од Youth Action Fund 
(Службен гласник на Град Скопје бр.10/2024), за проект: “Youth Climate 
Action Found”, Град Скопје објавува: 
 

 
Јавен повик 

за распределба на средства во средните училишта на Град Скопје 
со цел поттикнување на стабилна младина, соработка во 

решавањето на климатските проблеми и креирање политики   
 
 
Град Скопје ги повикува средните училишта на Градот Скопје да земат 
учество во имплементација на активности за проектот „Фонд за 
климатска акција на млади“, со цел да реализираат свои проекти на тема 
борба против климатските промени. Овој фонд нуди грант -финансирање 
за иновативни и одржливи климатски иницијативи. 

 
Општата цел на овој проект е поттикнување и вклучување на младата 
популација за креирање на политики и соработка во решавање на 
климатски проблеми. Клучно е гласот на младите да биде на прво место 
во борбата против климатските промени и следната генерација да има 
можност да ги оживее своите идеи за значајни климатски решенија. 
 
Bloomberg Philantropies лансираше Фонд за климатски акции на млади, 
кој обезбедува финансирање за поддршка на 100 градови ширум светот 
за вклучување на младите во дизајнирање, производство и управување 
со итни климатски решенија во нивните градови. 
 
Како дел од оваа иницијатива, Град Скопје доби грант во вкупен износ од 
50.000,00 американски долари, за брзо лансирање и поддршка на 
климатски проекти водени од млади лица, преку распределба на локални 
микро-грантови во вредност до 5.000 американски долари во денарска 
противредност на денот на исплата, но не повеќе од 40.000,00 
американски долари во денарска противредност. 
 
Активностите поврзани со реализација на целта на проектите ќе се 
реализираат во Биотехнолошката лабораторија во: СУГС “Марија Кири – 
Склодовска” – Скопје. 

Јавниот повик се објавува на официјалната веб страна на Град Скопје 
(www.skopje.gov.mk). 

Кој може да аплицира? 

 Установи: Средни училишта на територија на Градот Скопје 
 Возраст: Млади лица на возраст од 15 до 24 години. 
 Лидерство: Проектите мора да бидат водени од тимови со 

најмалку двајца членови на тимот ученици и најмалку еден ментор 
од наставниот кадар од училиштето апликант. 

За што можат да се искористат микро-грантовите? 
 
Проектите мора да бидат климатски ориентирани и да поддржуваат 
барем една од клучните теми: 

 Комуникација и зајакнување на заедницата (како што се 
дизајнирање климатски образовни програми, организирање 
климатски хакатони и креирање младински планови за климатска 
акција) 

 Спроведување истражувања за локални климатски проблеми и 
дизајнирање климатски пријателски простори 

 Добро поврзан и напреден град (иницијативи за одржлив 
транспорт, велосипедски и пешачки програми и поддршка на 
мобилноста) 

 Здравје и благосостојба (истражување на квалитетот на воздухот, 
иницијативи за локално производство на храна и поддршка за 
активен транспорт) 

 Зелено закрепнување (подобрување на зелената инфраструктура,  
намалување на ризиците од поплави и топлотни бранови и 
подобрување на природата и биодиверзитетот) 

Рокот за реализација на прифатените проекти и проектни активности е 
еден месец од денот на потпишување на договорот за доделување на 
финансиските средства. 

 
Проценка на квалитетот на проектите 
 
Проценката на квалитетот на проектите ќе се врши врз основа на 
следниве критериуми: 
 
Критериуми Максимум 

бодови 
1.1 Иновативност на лицата кои учествуваат во 
спроведување на проектот  

25 

1.2 Општата цел на проектот да придонесува кон 
реализација на дадените приоритети, да е јасна и 
соодветно определена 

25 

1.3 Понудени квалитетни и иновативни решенија во 
предлог проектот 

25 

1.4 Планот за спроведување на проектот да е јасен и 
остварлив 

25 

1.5 Предложениот финансиски план да е реален 
(описот на трошоци по категории позиции 
соодветствува со пазарните цени) 

25 

Секоја област од посебните програмски критериуми ќе се вреднува со 10 
до 25 бода. Минимум освоени бодови за да биде извршен избор се 60 
бода. 
 
 
Потребна документација за аплицирање: 

 
  Пријава/апликација за интерес со назив, телефонски број и е-
маил адреса на средното училиште – носител на проектот и контакт 
координатор од средното училиште. 
  Опис на вашиот проект (вклучувајќи што сакате да направите, како 
сакате да го направите, како се вклопува во темите на климатскиот план 
на Скопје и зошто сметате дека е важен). 
  Кратка временска рамка на главните активности на проектот 
(вклучувајќи ги чекорите што преку вашиот проект ќе се преземат и 
клучните моменти за време на реализацијата). 
  Едноставен буџет за вашиот проект опишувајќи колку финансирање 
ви е потребно и за што ќе се користат финансиските средства (најмногу 
до 5.000 американски долари) 
  Сите поддржувачки документи и информации што сакате да ги 
споделите со нас (како што се фотографии, материјали и детали за 
слични проекти во кои сте биле вклучени и/или писмо за поддршка од 
организацијата со која сте работеле работите). 
 
Рок и начин на доставување на пријавите 
 
Пријавата со целокупната документација треба да се достави преку 
пошта, во затворен коверт на адреса: Град Скопје, Комисија за 
распределба на средства на средните училишта од проектот Youth 
Climate Action Found, бул. “Илинден“ бр.82 , 1000 Скопје или преку 
архивата на Град Скопје (со назнака - Пријава за јавен повик за 
распределба на средства на средните училишта од проектот Youth 
Climate Action Found). 
 
Рок за поднесување на пријавите е до 31.10.2024 година до 15 часот. 
 

Напомена: Пријавите со непотполна документација или по 
истекот на предвидениот рок нема да се разгледуваат! 
Доставените прилози не се враќаат. 

 
Начин на спроведување на јавниот повик  
 
За спроведување на јавниот повик Градоначалникот на Град Скопје 
формира Комисија за распределба на средства на средните училишта од 
проектот Youth Climate Action Found (во понатамошниот текст: Комисија). 

Комисијата е задолжена по истекот на рокот за поднесување на 
пријавите/апликациите, да изврши евалуација на пристигнатите 
пријави/апликации и да утврди дали истите ги исполнуваат условите 
пропишани со овој јавен повик во рок од 15 дена од завршување на 
рокот за аплицирање. 

По извршената евалуација на пристигнатите пријави/апликации, 
Комисијата доставува предлог до Градоначалникот на Град Скопје за 
усвојување на пријавите од кандидати кој ги исполнуваат критериумите 
пропишани со овој јавен повик. 

Градоначалникот на Град Скопје на предлог на Комисијата ќе донесе 
решение за усвојување на пријави/апликации од кандидати кој ги 
исполнуваат критериумите пропишани со овој јавен повик во рок 15 дена 
од извршената евалуација на Комисијата. 

 
Апликантите учесници на јавниот повик ќе бидат известени за 
резултатите во рок од 10 дена од денот на одлучувањето. 
 
Прашања за појаснување може да се поставуваат писмено или по 
електронски пат до Сектор за меѓународна соработка и соработка и 
поддршка на здруженија и фондации, Одделение за соработка и 
поддршка на здруженија и фондации.   
Контакт: Сектор за меѓународна соработка и соработка и поддршка на 
здруженија и фондации, Одделение за соработка и поддршка на 
здруженија и фондации, тел: (02) 3297-291 e-маил адреса: 
antonio.karalanov@skopje.gov.mk, lazar.kuchera@skopje.gov.mk 
 

ГРАД СКОПЈЕ 


